
GOUVÈNÈ CUOMO ANONSE NOUVO SISTÈM MONTE BISIKLÈT NAN MÒN AK SANTYE NAN 

DOWNERVILLE STATE FOREST KI OUVÈ KOUNYE A POU PIBLIK LA JWI 

 

Ouvè pou piblik la nan Samdi, 26 Jiyè 

 

Gouvènè Andrew M. Cuomo jodi a te anonse ouvèti yon sistèm santye divès 11-mèt nan Downerville 

State Forest pou piblik la itilize. State Forest a akeyi 14 nouvo santye ki gen nivo nan longè ak difikilte, 

plis yon kyòs pou enfòmasyon, santye pou enskri ak nouvo pakin nan mitan 1,443 karo li yo nan Vil 

Russell, St. Lawrence County. 

 

“Apiye sou vas ak bèl resous natirèl New York la pou atire plis vizitè ak bay moun nouvo fason pou yo 

eksplore Eta nou an se priyorite administrasyon sa a,” Gouvènè Cuomo te deklare. “Nouvo santye 11 

mèt sa yo pral akeyi moun tout laj pou vini nan Downerville State Forest pou yo apresye tout sa li 

genyen pou l ofri — soti nan monte mòn ak monte bisiklèt pou yo eksperimante lavi nan anviwònman 

natirèl forè a. Sa se dènye nan yon seri aksyon ke Eta a te pran poul elaji opòtinite pou rekreyasyon pou 

vizitè ak rezidan ki rete la, ki dejà kòmanse montre benefis fòmidab nan touris Upstate.” 

 

Nouvo sistèm santye nan Downerville State Forest gen ladann 14 santye ki soti nan 0.1 rive 2.2 mèt nan 

longè, ak nivo difikilte ki soti nan kòmansman pou rive nan teknik avanse. Forè nan Eta a ofri yon pakèt 

domèn aktivite siplemantè deyò, ki enkli lapèch, la chas, kannòt, gade lanati, ak kanp aswè nan de 

premye lye kanp yo. Fasad ki pa devlope nan pwopriyete a pèmèt bay vizitè yo aksè nan 2.9 mèt nan 

Grass River a ak 1.5 mèt nan Branch Nò Grass River a. 

 

“Nouvo santye a bay yon opòtinite inik pou rekreyasyon nan Downerville State Forest e nou envite piblik 

la nan yon evènman ouvèti nan dat 26 Jiyè a,” te deklare Joe Marten Komisyonè (Depatman 

Konsèvasyon Anviwonman) Department of Environmental Conservation (DEC). “Gouvènè Cuomo angaje 

poul ogmante aksè piblik nan tè Eta a e sa se yon bonjan egzanp nan akonpli angajman sa a atravè 

patenarya yo. (Asosyasyon Monte Bisiklèt nan Mòn St Lawrence) St. Lawrence Mountain Biking 

Association (SLMBA) jwe yon gwo wòl nan kreye sistèm santye divès sa a.” 

 

“SLMBA, ki te fòme an 2010, te travay nan yon kolaborasyon sere atravè yon (Akò entandans benevòl) 



Haitian Creole 

DEC Volunteer Stewardship Agreement pou devlope yon sistèm santye pou monte bisiklèt nan 

Downerville State Forest,” te deklare Jim Akins, Prezidan SLMBA a. “Santye yo sitou entèmedyè nan 

difikilte, men yo gen kèk eleman teknik ki pral teste ekspè ki konn monte yo tou. SLMBA paka tann pou l 

mentni ak amelyore sistèm santye sa a poul kapab tounen yon destinasyon pou monte bisiklèt nan mòn 

nan St. Lawrence County.” 

 

Manm SLMBA yo koupe pye bwa ak grade santye DEC make yo, epi yo kontribiye nan fon pou achte bwa 

pou ti pon a pye yo ak lòt materyèl yo. Ekip operasyon DEC yo konstri yon nouvo zòn pakin ak kyòs nan 

sèvi avèk apeprè $1,500 (Entandans Fon Pwoteksyon Anviwonman) Environmental Protection Fund 

stewardship dollars. Pral genyen yon pwogram ouvèti Samdi 26 Jiyè 2014 a 10 a.m, lè patisipan yo dwe 

reyini nan kyòs la toupre Grass River pou yo rankontre ak reprezantan SLMBA yo pou yo patisipe nan 

woulib bisiklèt ak monte mòn sou kontwòl. 

 

Downerville State Forest sitiye an aval e vwazinaj avèk Grass River Wild Forest, ki sitiye nan Vil Clare nan 

Adirondack Park. Santye ki fèk ouvè a sitiye nan lès Russell, nan St. Lawrence County Route 24. Genyen 

yon siy DECnan entèseksyon County Route 24 ak Donnerville Road la. Vire nan Donnerville Road epi ale 

1.7 mil nan lès entèseksyon an avèk River Public Forest Access Road. Vire a dwat nan Access Road epi ale 

pase zòn pakin gravye a sou bò goch nan 0.3 mil. Kontinye desann nan direksyon Branch Nò nan Grass 

River wap rankontre yon kyòs ak pakin trailhead sou dwat nan mask 1 mil soti nan Donnerville Road. 

 

Enfòmasyon adisyonèl konsènan Downerville State Forest disponib isit la. 

 

Konsènan NY ki Ouvè pou Inisyativ Lapèch ak Lachas 

 

Jounen lapèch lib se yon pati nan inisyativ NY open pou Lapèch ak Lachas, yon efò pou amelyore 

opòtinite rekreyasyon pou spòtif fi ak gason ak pou ranfòse aktivite touris nan tout eta. Inisyativ sa a gen 

ladan rasyonalizasyon lisans, redwi frè lisans, amelyore aksè pou lapèch ak ogmante opòtinite lachas 

nan Eta New York. 

 

An sipò de inisyativ sa a, bidjè ane sa a gen ladan $6 milyon dola nan finansman NY Works pou sipòte 

kreyasyon pwojè 50 nouvo tè ak aksè dlo pou konekte pechè, chasè, moun kap obsève zwazo ak lòt 

moun ki renmen lwazi anplennè a plis pase 380,000 larp tè ki deja egziste ak tè dwa pasaj ki poko atenn 

tout potansyèl yo. Pwojè 50 nouvo aksè sa yo enkli konstriksyon nouvo lansman bato, enstale nouvo 

magazen lachas ak bati nouvo santye ak zòn pou stasyonman. Anplis, bidjè 2014-15 lan gen ladan $4 

milyon dola pou repare kouvwa pwason eta; ak renouvle epi pèmèt itilizasyon elaji abalèt pou lachas 

nan Eta New York. 

 

Bidjè ane sa a egalman redwi frè lisans lapèch akoutèm; ogmante kantite jou lapèch gratis nan tout eta 

soti nan de pou rive a uit jou; otorize DEC pou ofri 10 jou pri pwomosyon pou lisans lapèch, lachas ak 

pyèj; ak otorize plas avanti gratis pou moun ki gen nouvo lisans pou lavi, plak a pri rabè pou moun ki gen 

lisans lavi ki egziste deja ak frè regilye pou plak avanti pou moun ki gen lisans anyèl. 

